
Avukat Dr Eric Mamo u martu Anna Maria Mamo
Versus

Cheryl Wismayer; u b’dikriet tat-12 ta’ Dicembru 2002
giet imsejha fil-kawza Interventures Limited

Din il-kawza hija dwar servitu ta’ twieqi u stillic¢idju.
[¢-Citazzjoni  tghid illi l-atturi huma s-sidien ta’ |-
appartamenti numru 10 u 11 fil-pjan terran tal-blokk
t'appartamenti bl-isem Hyfen Flats, Trig I-Awwista, ix-
Xemxija, limiti ta’ San Pawl il-Bahar; ghandhom ukoll
bitha Ii tigi fug wara tal-blokk. Din il-proprjeta kienu
kisbuha minghand is-soc¢jeta Interventures Limited
b’kuntratt tat-12 ta’ Settembru 1995 fl-atti tan-Nutar Tonio
Spiteri.

Wara li kien sar dak il-kuntratt, Interventures Limited bniet
aktar sulari fuq il-blokk u, fil-bini ta’ l-appartament numru
17, fethet twieqi bil-wisq akbar mit-twieqi li kien hemm, u
sahansitra fethet fac¢ata shiha ta’ kamra u ghamlet

gallarija u stilli¢idju li jigu fuq il-bitha ta’ I-atturi. Dwar dan,
Interventures Limited bhala bejjigha fuq il-kuntratt ma’ |-
atturi, kienet, fil-klawzola 7 tal-kuntratt, zammet biss il-
jedd illi, kemme-il darba hija tibni aktar sulari, tkun tista’
tikkomunika mas-sistema tad-drenagg, tghaddi katusi mill-
partijiet komuni u tiftah aktar twieqi fuq il-bitha.
Bix-xoghlijiet imsemmija fuq, l-appartament 17 inghata u
gieghed igawdi drittijiet fuq l-appartament numru 11 ta’ |-
atturi li ma kienx jahseb ghalihom il-kuntratt tat-12 ta’
Settembru 1995, jew inholqu drittijiet aktar, u aktar
oneruzi, minn dawk li jahseb ghalihom il-kuntratt.
[I-konvenuta, li llum hija s-sid ta’ l-appartament numru 17,
li kienet xtrat minghand Interventures Limited b’kuntratt
tas-17 t'Ottubru 1998 fl-atti tan-Nutar John Gambin, kienet
imsejha biex tirmedja s-sitwazzjoni, izda ghalxejn. L-atturi
ghalhekk fethu din il-kawza u geghdin jitolbu illi I-gorti:

1.  tghid illi I-kostruzzjoni tat-twieqi, gallarija u stillicidju
fl-appartament numru 17, ta’ Hyfen Flats, Trig I-Awwista,
ix-Xemxija, limiti ta’ San Pawl il-Bahar, li jaghtu ghal fuq il-
bitha ta’ I-atturi saru bi ksur tal-ligi u kontra dak li jipprovdi
I-kuntratt tat-12 ta’ Settembru 1995;

2. tordna lill-konvenuta sabiex, fi zmien qasir i
jinghatalha mill-qorti u taht id-direzzjoni ta’ perit tekniku li
jinhatar ghalhekk, ic¢ekken it-twieqi billi ggibhom ghall-
gies tat-twieqi l-ohra, li kienu hemm qabel, fis-sulari ta’
tant, li jaghtu ghall-bitha ta’ I-atturi, u tnehhi I-gallarija u I-
istillicidju li wkoll jaghtu ghall-bitha, u taghlaq il-fetha b’hajt
shih hlief ghal tiega tal-gies tat-twieqi |-ohra, kollox bi
spejjez taghha; u

3. jekk il-konvenuta tonqos milli taghmel dak i
tordnalha I-qorti fiz-zmien li jinghatalha, taghti lill-atturi s-
setgha li jaghmlu x-xoghlijiet mehtiega, bi spejjez tal-
konvenuta.

Talbu wkoll l-ispejjez, fosthom dawk tal-protest gudizzjarju
tat-13 ta’ Gunju 2000.

ll-konvenuta ressget dawn |-e¢¢ezzjonijiet:

1. dwar l-ewwel talba, safejn tolgot id-dags tat-twieqi u
t-terrazzin: il-kuntratt imsemmi mill-atturi ma jimponi ebda
limitazzjoni, u anzi ghandu jiftehem fis-sens li jirriserva
dritt ta’ prospett favur il-proprjeta tal-konvenuta;

2. ukoll dwar |-ewwel talba, safejn tolgot [-istillicidju:
ma hu qieghed jigi ezercitat ebda stillicidju, ghax I-attur

kien talab lill-konvenuta biex tgieghed katusa ta’ I-ilma u
qalilha ezatt fejn ried li ssir, u |-katusa saret skond I-
istruzzjonijiet ta’ l-attur u tgabbdet mal-katusi komuni kif
irid il-kuntratt;

3. fkull kaz, ghandha tissejjah fil-kawza s-socjeta
Interventures Limited, ghall-ghanijiet ta’ l-art. 1422 tal-
Kodici Civili;

4.  l-ispejjez ghandhom ihallsuhom [-atturi jew is-
soc¢jeta msejha fil-kawza, skond I-ezitu tal-kawza.

B’dikriet tat-12 ta’ Diéembru 2001" is-so¢jeta Interventures
Limited issejhet fil-kawza, u din ressqget dawn I-
eccezzjonijiet:

1.  mill-mod kif hija mfassla ¢-c¢itazzjoni ma jidhirx illi s-
socCjeta eccipjenti hija kontradittrici legittima, u ghalhekk
ghandha tinheles mill-harsien tal-gudizzju;

2. ma ghamlet ebda xoghlijiet bi ksur tal-jeddijiet ta’ |-
atturi; u

3. quddiemha, it-talbiet ta’ I-atturi huma “infondati fil-
fatt u fid-dritt”.

L-ilmenti ta’ |-atturi huma tnejn: (a) dwar id-dags tat-twieqi
u (b) dwar l-istillicidju. Nibdew mill-kwistjoni tat-twieqi.
[I-fatti relevanti ghall-ghanijiet ta’ din il-kwistjoni graw
hekk:

B’kuntratt tat-12 ta’ Settembru 1995 fl-atti tan-Nutar Tonio
Spiteri® is-sodjeta msejha fil-kawza kienet bighet lill-atturi
l-appartamenti 10 u 11 fHyfen Flats, Triq [-Awwista, ix-
Xemxija. ll-klawzoli numru sitta (6) u sebgha (7) tal-
kuntratt fost hwejjeg ohra jghid hekk:

(6) Included in this sale and transfer there is ... ... ...
the right of use of the roof of the block. This right of use
of the roof may in future be transferred to a roof which
would be at a higher level ... ... ...

7 .. The vendor reserves the right to install
additional windows in the yard and to communicate with
the drainage system and to pass pipes through the
common parts should he build additional stories.

Wara, Interventures Limited kompliet bniet sular iehor fuq
l-appartamenti ga mibnija meta xtraw Il-atturi, u |-

! Foll. 33 et seqq.

2 Foll. 6 et seqq.

appartament il-gdid, numru 17, li wara nbigh lill-
konvenuta, ihares minn wara fuq il-bitha ta’ I-atturi.

Bejn l-appartament ta’ |-atturi u dak tal-konvenuta hemm
zewq sulari ohra. Fit-tieni sular (i.e. I-ewwel sular fuq il-
pjan terran) hemm erbat itwieqi, ilkoll wesghin erba’ piedi
u gholjin erba’ filati; fit-tielet sular (i.e. it-tieni sular fuq il-
pjan terran) hemm zewq twieqi ta’ I-istess gisien bhal
dawk tat-twieqi fit-tieni sular, u bejn dawn iz-zewg twieqi
hemm tnejn ohra wesghin madwar ghaxar piedi u gholjin
sitt filati.

L-appartament tal-konvenuta ghandu gallarija b’railings ta’
l-aluminju wiesa’ tnax-il pied bl-gholi ta’ sular, u tieqa
wiesa’ tnax-il pied u gholja sitt filati.

Mal-genb ta’ l-appartament tal-konvenuta, fl-istess sular,
hemm appartament iehor li ghandu zewg verandahs
imsaqqfin ta’ tnax-il pied il-wahda, u kull wahda ghandha
apertura ta’ tnax-il pied b’gholi ta’ sitt filati.

Fuq is-sular fejn hemm |-appartament tal-konvenuta
hemm sular iehor, tal-penthouses, li ghandhom twieqi tul
iI-fa¢c¢ata kollha, b’tul ta’ madwar tmienja u erbghin pied u
gholi ta’ sitt filati.

Dan kollu jidher fir-ritratt dok. JEV/1 u fdok. JEV/A
mehmuza mar-relazzjoni tal-perit tekniku®, li juru kemm
fejn gqeghdin dawn I-aperturi kif ukoll id-dags taghhom kif
imgabbel ma’ dak ta’ l-aperturi fl-appartament tal-
konvenuta.

[I-bini li tela” wara li xtraw l-atturi huwa dak tas-sular tal-
konvenuta u ta’ fugnett, izda fit-tielet sular, li kien l-oghla
sular gabel ma tela’ I-bini I-gdid, flok iz-zewg twieqi
wisghin ghaxar piedi u gholjin sitt filati li hemm illum kien
hemm zewg terrazzini; dawn it-terrazzini mbaghad
issaqqfu biex telghu sulari ohra fug®.

Ma hux kontestat illi setghu jinbnew sulari ohra fuq il-blokk
tappartament kif kien meta xtraw I-atturi; ma hux
kontestat ukoll illi s-seba’ patt tal-kuntratt bejn I-atturi u s-
soc¢jeta msejha fil-kawza, awtri¢i kemm ta’ I-atturi kif ukoll
tal-konvenuta, jippermetti li jinfethu twieqi fis-sulari I-
godda jharsu fuq il-bitha ta’ |-atturi.

3 Fol. 57.
4 Ara x-xhieda ta’ l-attur fis-seduta ta’ 1-24 t’ April 2003, fol. 68.

Tassew illi l-atturi qgeghdin ighidu, fin-nota ta
osservazzjonijiet taghhom, illi dak il-kuntratt johloq biss
jedd personali bejn il-partijiet fug dak il-kuntratt, i.e.
obbligazzjoni li torbot lill-atturi biex ma jfixklux lis-socjeta
msejha fil-kawza jekk din tiftah twieqi fis-sulari I-godda>;
il-qorti izda ma tagbilx ma dan [-argument. L-
istipulazzjoni fil-kuntratt ma tohlogx biss ius in personam
b’mod illi t-twieqi jistghu jinzammu biss sakemm is-socjeta
msejha fil-kawza tibqa’ s-sid tas-sulari I-godda; tohloq ius
in re favur il-bini I-gdid, ikun min ikun is-sid tieghu.

L-atturi, izda, geghdin ighidu wkoll illi dawn it-twieqi ma
setghux ikunu usa’ jew oghla minn dawk fis-sulari ga
mibnija meta xtraw huma. Dan l|-argument huwa mibni
fuq I-artt. 475 u 476 tal-Kodiéi Civili:

475. Kull min ghandu jedd ta’ servitu ghandu jingeda
b’dan il-jedd skond it-titolu tieghu, u ma jista’ jaghmel la fil-
fond serventi u langas fil-fond dominanti ebda tibdil li jista’
jtaqqal izjed il-piz tal-fond serventi.

476. Meta jkun hemm dubju dwar |-estensjoni tas-
servitu, wiehed ghandu jingeda biha fil-limiti ta’ dak li hu
mehtieg, billi jittiehdu b’gies id-destinazzjoni li I-fond
dominanti kellu fiz-zmien li diet stabbilita s-servitu u I-uzu
konvenjenti ta’ dak il-fond, bl-angas hsara tal-fond
serventi.

Minn dawn iz-zewg artikoli jitnissel il-prin€ipju illi s-servitu
ma tistax issir aktar oneruza fuq il-fond servjenti, u wkoll il-
prinCipju ta’ interpretazzjoni illi, fil-waqt li jhares kemm |-
interess tal-konvenjenza ta’ |-uzu tal-fond dominanti u I-
interess tal-fond servjenti li ssirlu I-angas hsara, irid illi kull
dubju jmur favur il-fond servjenti®.

ll-premessa ta’ fatt ta’ l-atturi hija mfissra hekk fin-nota ta’
osservazzjonijet taghhom:

Bhala twieqi ezistenti kien hemm biss dawk ta’ erba’ piedi
b’erba’ filati gholi. It-twieqi ta’ ghaxar piedi b’sitt filati gholi
ma kinux ghadhom jezistu.’

> Foll. 158 et seq.

. le convenzioni riguardanti costituzione ed esercizio di servitt sono da
interpretarsi in senso restrittivo, e qualunque dubbio é da risolversi in vantaggio
del possessore del fondo serviente ... ... ... ” Gio. Battista Cassar versus Luigi
Mangion et, P.A. 13 ta’ {unju 1903, Vol. XVIII-11-325.

! Fol. 154.

Ghalhekk jippretendu illi t-twieqi I-godda ma jistghux ikunu
oghla jew usa’ minn dawk li kienu ga miftuha meta xtraw
huma. Din il-konkluzjoni hija tajba, u tagbel mal-principji
li, kif rajna, jitnisslu mill-artt. 475 u 476 tal-Kodici Civili.
ll-konvenuta izda qieghda tghid illi I-gies tas-servitu
ghandna nehduh mhux mill-kejl tat-twieqi, ghax is-servitu
li tivvendika hi ma nholqitx bis-sahha ta’ I-istipulazzjoni fil-
kuntratt bejn l-atturi u s-soc¢jeta msejha fil-kawza, izda
nholqot bid-destinazzjoni ta’ sid ta’ zewg fondi:

......... gid-hdrittijiet in kwistjoni ma joriginawx mill-
klawzola fuq citata gnru 7 fil-kuntratt tat-12 ta’ Settembru
1995h imma mit-tqgassim tal-proprjetajiet rispettivi fil-
mument tax-xiri tal-proprjeta attrici; ghalkemm is-sular
fejn illum tabita I-konvenuta kien ghadu mhux mibni, bhala
proprijeta kienet tezisti diga fis-sura ta’ bejt, liema bejt kien
soggett ghal dritt ta’ uzu favur ix-xerrejja ta’ I-appartamenti
sottostanti. 1l-bejt li kien jezisti dak iz-zmien kien kwindi
jgawdi minn dritt ta’ arja, dawl u prospett fuq il-bitha tas-
sular terran, indipendentement mid-dritt rizervat a favur
tas-socjeta venditri¢i kontenut fil-klawzola (7) fuq citata, u
dan abbazi tad-destinazzjoni tal-proprjetarju komuni.®?
Ghalhekk, tghid il-konvenuta, il-gies tas-servitu li jgawdi I-
fond taghha huwa marbut mal-gies tas-servitu li kien
igawdi I-bejt, u mhux tat-twieqi fis-sulari ta’ taht.

ll-gorti ma tagbilx ma’ dan Il-argument tal-konvenuta.
Rajna illi s-sitt klawzola tal-kuntratt tat-12 ta’ Settembru
1995 taghti lis-so¢jeta msejha fil-kawza |-jedd illi I-bejt
tghollin fug sulari godda. Jekk isir hekk, il-bejt il-gdid
ikollu I-jeddijiet kollha li gabel kienu tal-bejt flivell aktar
baxx, fosthom is-servitt msemmija fin-nota tal-konvenuta.
Jekk dik is-servitu jkompli jgawdiha s-sular mibni flok il-
bejt il-gadim fl-istess waqt li jibda jgawdiha I-bejt il-gdid,
issir aktar oneruza fuq il-fond servjenti. Is-socjeta msejha
filkkawza, izda, zammet il-jedd li I-bejt tghollih, mhux i
tohloq bejt gdid b’zjieda ma’ dak li kien hemm qabel;
huma biss it-twieqi li zammet il-jedd li tohloq godda.
Langas ma hu tajjeb l-argument tal-konvenuta illi, ladarba
I-kuntratt tat-12 ta’ Settembru 1995 “ma jimponi ebda
limitazzjoni”, mela ghandu jiftehem illi jippermetti illi I-jedd

8 Fol. 171.

ta’ servitu “seta’ jigi ampljat u moltiplikat’®, ghax dan I-

argument imur kontra |-kliem tal-ligi fl-artt. 475 u 476 tal-
Kodici Civili.

L-istess ragunament ighodd ukoll ghat-terrazzini, li, kif
rajna, kellhom ¢int li llum huwa I-hajt li hemm taht it-twieqi
wesghin tas-sular ta’ taht dak fejn hemm l-appartament
tal-konvenuta’®. L-atturi geghdin ighidu illi, biex setghu
saru wkoll terrazzini fis-sulari |-godda, kellha tinbena
‘opramorta ta’ seba’ filati sabiex tigi prekluza |-
introspezzjoni fuq il-bitha ta’ l-atturi”**. Ighidu wkoll illi,
ghalkemm is-so¢jeta msejha fil-kawza zammet il-jedd i
tiftah twieqi fis-sulari |-godda, ma ntgal xejn dwar
terrazzini, u illi “ebda interpretazzjoni, imgebbda kemm
imgebbda, ma tista’ twassal ghall-konkluzjoni li «twieqi
addizzjonali» ... ... ... jinkludu terrazzin li minnu I-
okkupant ikollu jedd ta’ prospett u introspezzjoni dagshekk
estensiv ghal fuq il-proprjeta ta’ l-atturi”**.

ll-qorti tagbel ma’ dan Il-argument, li hu mibni fuq il-
prinCipju msemmi fuqg ta’ interpretazzjoni ristrettiva ta’ I-
estensjoni tas-servitujiet.

Essenzjalment, |-argument kollu hu illi s-servitu kontra I-
fond ta’ l-atturi setghet tizdied biss bil-ftuh ta’ twieqi
godda, u b’xejn aktar. Barra minn hekk, safejn I-aperturi
fl-appartament tal-konvenuta li jharsu fuq il-bitha ta’ I-atturi
jaghtu lill-fond dominanti tgawdija usa’ — ghax minn
aperturi akbar — minn dik li kellhom [-appartamenti
mibnija gabel, meta ma saret ebda stipulazzjoni i
tippermetti dan it-twessigh tas-servitu, mela dawk I-
aperturi jaghmlu aktar oneruza s-servitu, bi ksur ta’ |-art.
475 tal-Kodi¢i Civili.

Ghal dawn ir-ragunijiet il-qorti hija tal-fehma illi t-talba ta’ I-
atturi biex ti¢cekken it-tiega u biex jinghalaq it-terrazzin
ghandha tintlaga’'.

Nghaddu issa ghall-kwistjoni ta’ l-istillicidju.

lI-ligi dwar din il-materja tghid hekk fl-art. 445 tal-Kodici
Civili.

’ Fol. 173.

10 Ara x-xhieda ta’ 1-attur fis-seduta ta’ 1-24 t’ April 2003, fol. 69.
1 Fol. 159.

2 Ibid.

445. Kull sid ghandu jibni I-bjut tal-bini tieghu b’'mod i I-
iIma tax-xita ma jagax fuq il-fond tal-gar.

L-ilmenti ta’ l-atturi, kif imfissra fin-nota taghhom tas-7 ta’
Novembru 2002*%, huma tlieta: (a) illi jinzel iima mit-
terrazzin tal-konvenuta ghal gol-bitha ta’ I-atturi; (b) illi I-
ilma li jingabar fgutter li hemm fuq barra tas-saqgaf ta’ I-
appartament tal-konvenuta, flok jghaddi mill-gutter ghal go
katusa, igattar mill-gutter sal-art tal-bitha; u (¢) illi fil-
katusa li tiehu I-lma mill-appartament tal-konvenuta
jintefa’ ilma mahmug, u mhux biss ilma tax-xita.

[l-kwistjoni (a) ta’ l-ilma mit-terrazzin issa hija superata
ladarba t-talba biex jinghalaq it-terrazzin sejra tintlaqa’.
Dwar il-kwistjoni (¢) ta’ I-ilma mahmug, mix-xhieda hareg
illi  I-komunikazzjonijiet ta’ katusi fl-appartament tal-
konvenuta ma jitfghux I-ilma mahmug fil-katusa li taghti
ghall-bitha ta’ l|-atturi izda fkatusa ohra li tghaddi minn-
shaft fug gewwa tal-blokk ta’ appartamenti. Ghalhekk
tonqos il-bazi fattwali ta’ dan I-ilment.

Tifdal il-kwistjoni ta’ I-ilmijiet li jgattru mill-gutter. 1l-perit
tekniku sab illi dan il-gutter jilga’ ilma mis-saqgaf tal-
penthouse, proprjeta tas-so¢jeta msejha fil-kawza, li hija
fuq l-appartament tal-konvenuta, ilma mis-sagaf tat-
terrazzin tal-konvenuta, ilma li jaga’ fuq parti mill-bejt
komuni ghall-appartamenti kollha, u fwar li jikkondensa
mill-air conditioning units.

Dwar it-tqattir ta’ ilma minn dan il-gutter il-perit sab illi r-
ragunijiet huma tnejn: (i) il-gutter hu magsum fin-nofs
tieghu tant li ged iqattar ghal isfel flok jiskula ghal gol-
katusa; u (ii) il-mizieb tal-gutter hu mizdud u ghalhekk
mhux ged ihalli li I-ilma jiskula ghal gol-katusa.

Ma tridx wisq biex tinstab soluzzjoni ghal dan il-problema,
ghax kull ma trid hija manutenzjoni regolari tal-gutter, biex
jinghalqu x-xquqg mat-tul tieghu u jitnehha dak li gieghed
isodd il-katusa.

Billi I-gutter kien mehtieg ghax it-terrazzin tal-konvenuta
ssaqqaf b’mod temporanju b’corrugated sheets |i fughom
ma setghetx tittella’ opramorta biex tilga’ l-ilma, din il-
manutenzjoni ghandha ssir mill-konvenuta.

Fadal il-kwistjoni mgangla mill-ewwel ec¢cezzjoni tas-
soc¢jeta msejha fil-kawza, li tghid li din is-soc¢jeta ghandha

B Foll. 52 et seq.

tinheles mill-harsien tal-gudizzju ghax it-talbiet kif
maghmula fi¢-¢itazzjoni ma jolqtuhiex ladarba ma hijiex is-
sid ta’ l-appartament fejn iridu jsiru x-xoghlijiet.

Huwa minnu illi I-kundanna mitluba mill-atturi tista’ tigi
esekwita ghal kollox fuq il-konvenuta wehedha, ukoll
minghajr il-htiega li l-awtri¢i taghha tkun parti fil-kawza,
ghalkemm kienet din ta’ I-ahhar li materjalment ghamlet
ix-xoghlijiet meritu ta’ din il-kawza.

Madankollu, is-sejha fil-kawza saret aktar fl-interess tal-
konvenuta milli ta’ I-atturi, u l|-konvenuta kellha jedd,
moghti lilha mil-ligi, li titlob is-sejha fil-kawza taht I-art.
1422 tal-Kodici Civili:

1422. ll-garanzija ghall-evizzjoni tispicc¢a, jekk ix-xerrej
ikun halla li jigi kkundannat b’sentenza Ili ghaddiet
f'gudikat minghajr ma sejjah fil-kawza lill-bejjiegh, meta
dan jipprova li seta’ jgib ‘il quddiem ragunijiet bizzejjed, illi
x-xerrej ma giebx, u illi bihom it-talba gudizzjarja kienet tigi
michuda.

Ghalhekk, jekk il-konvenuta tinheles mill-harsien tal-
gudizzju, dan ikun bi ksur ta’ dispozizzjoni espressa tal-
ligi, mahsuba biex thares l-interessi ta’ xerrej li jrid izomm
shah il-jeddijiet tieghu kontra I-bejjigh taht il-garanzija tal-
pussess pacifiku. Ghal din ir-raguni,l-e¢¢ezzjoni ma tistax
tintlaga’.

Barra minn hekk, il-kundanna kontra s-socjeta msejha fil-
kawza, ghalkemm tista’ tigi esegwita ghal kollox kontra I-
konvenuta wehedha, ma tkunx saret ghalxejn, ghax
ghalkemm is-socjeta, li issa ma ghadhiex sid ta’ |-
appartament tal-konvenuta, ma tistax taghmel fih ix-
xoghlijiet mehtiega, l-atturi jkunu jistghu jigbru I-ispejjez
minghandha fil-kaz illi x-xoghlijiet ikollhom jaghmluhom
huma.

L-e¢cezzjoni hija ghalhekk michuda.

Ghal dawn ir-ragunijiet il-qorti tagta’ I-kawza billi, wara li
tichad l-eccezzjonijiet kollha tal-konvenuta u tas-socjeta
msejha fil-kawza, tghid illi t-tieqa u t-terrazzin fl-
appartament tal-konvenuta saru bi ksur tal-jeddijiet ta’ I-
atturi; tordna illi t-tiega tic¢ekken ghad-daqgs ta’ erba’ piedi
wisa’ u erba’ filati gholi, u illi t-terrazzin jew jinghalaq
b’opramorta gholja seba’ filati jew jinghalaq ghal kollox
izda fil-hajt tinfetah tiega bl-istess qisien bhat-tiega |-ohra
wara li ticcekken, skond |-ghazla tal-konvenuta.

Tordna illi x-xoghlijiet mentiega jsiru mill-konvenuta fi
zmien tliet xhur millum, taht id-direzzjoni ta’ I-A.l.C.
Joseph Ellul Vincenti, b’dan illi I-konvenuta jkollha jedd

tigbor l-ispejjez minghand is-socjeta msejha fil-kawza. Fil-
kaz illi x-xoghlijiet ma jsirux fiz-zmien moghti, taghti lill-
atturi s-setgha li x-xoghlijiet jaghmluhom huma, dejjem
taht id-direzzjoni ta’ I-A.1.C. Joseph Ellul Vincenti, u jigbru
l-ispejjez minghand il-konvenuta u s-socjeta msejha fil-
kawza li huma kundannati in solidum biex ihallsu, bla
hsara ghall-jedd tal-konvenuta li ddur kontra s-socjeta
msejha fil-kawza biex tigbor I-ispejjez kollha fil-kaz i tkun
imgieghla thallas hi.

Tikkundanna lill-konvenuta wkoll sabiex minnufih, u
regolarment kull meta jkun mehtieg u mhux angas minn
darbtejn kull sena, taghmel ix-xoghol ta’ manutenzjoni fuq
il-gutter sabiex ikun jista’ jiskula I-ilma bla ma jqattar fil-
bitha ta’ l-atturi.  Fil-kaz illi |-konvenuta tongos milli
taghmel dan ix-xoghol fi zmien gimgha wara li I-atturi
jkunu sejhulha ghalhekk b’att udizzjarju, taghti lill-atturi s-
setgha |i I[-manutenzjoni jaghmluha huma u jigbru I-
ispejjez minghand il-konvenuta.

L-ispejjez tal-kawza jingasmu hekk: parti minn erbgha ()
thallasha I-konvenuta u tliet partijiet minn erbgha (%)
thallashom is-socjeta msejha fil-kawza.

< Sentenza Finali >

